Xüsusi təyinatlı yaşayış sahələrinin kirayə müqaviləsinin

FORMASI

XÜSUSİ TƏYİNATLI YAŞAYIŞ SAHƏSİNİN KİRAYƏ MÜQAVİLƏSİ

№ _____

	_________________________ 

(müqavilənin bağlandığı yer)
	_________________________ il


	Bundan sonra Kirayəyə verən adlandırılacaq xüsusi təyinatlı yaşayış sahəsinin mülkiyyətçisinin adından çıxış edən  ____________________________________________

_____________________________________________________________________________

(səlahiyyətli dövlət və ya bələdiyyə orqanının adı, onun səlahiyyətli şəxsin vəzifəsi, soyadı, adı, atasının adı)

şəxsində bir tərəfdən və bundan sonra Kirayəçi adlandırılacaq vətəndaş

__________________________________ digər tərəfdən, xüsusi təyinatlı yaşayış

(soyadı, adı, atasının adı)

sahəsinin kirayə müqaviləsi ilə yaşayış sahəsinin verilməsi haqqında ____________ ______ il tarixli ________ nömrəli qərar əsasında Azərbaycan Respublikasının mənzil qanunvericiliyinə uyğun olaraq aşağıdakı şərtlər daxilində bu Müqaviləni bağladılar:

1. Müqavilənin predmeti

1.1. Bu Müqaviləyə görə Kirayəyə verən _________________________________________

                                                                                            (rayon, şəhər, şəhər rayonu, qəsəbə, kənd)

_________ küçəsi, _________ nömrəli evdə, _________ nömrəli mənzildə yerləşən,

_______________________ mənzil fonduna aid, ümumi sahəsi _______ kv. metrdən,

         (dövlət və ya bələdiyyə)

yaşayış hissəsi __________ kv. metrdən ibarət _______ otaqlı yaşayış sahəsinin haqqı ödənilməklə, müvəqqəti yaşamaq üçün Azərbaycan Respublikasının Mənzil Məcəlləsi və bu Müqavilə ilə müəyyən edilmiş şərtlərlə, __________ müddətinə Kirayəçinin sahibliyinə və istifadəsinə verməyi öhdəsinə götürür.

1.2. Kirayəçinin ailə üzvləri:

_____________________________________________________________________________ 

(ailə üzvünün soyadı, adı, atasının adı və Kirayəçi ilə qohumluq dərəcəsi)

_____________________________________________________________________________

(ailə üzvünün soyadı, adı, atasının adı və Kirayəçi ilə qohumluq dərəcəsi)

_____________________________________________________________________________

(ailə üzvünün soyadı, adı, atasının adı və Kirayəçi ilə qohumluq dərəcəsi)




2. Tərəflərin hüquq və vəzifələri

2.1. Kirayəyə verənin yaşayış sahəsinə və kommunal xidmətlərə görə haqqın vaxtında ödənilməsini tələb etmək hüququ vardır.

2.2. Bu Müqavilə üzrə Kirayəyə verənin aşağıdakı vəzifələri vardır:

2.2.1. digər şəxslərin hüquqlarından azad olan və yanğın təhlükəsizliyi tələblərinə, sanitariya-gigiyena, ekoloji tələblərə və qanunvericiliyin digər tələblərinə cavab verən vəziyyətdə olan yaşayış sahəsini təhvil aktına əsasən Kirayəçiyə vermək;

2.2.2. yaşayış sahəsinin yerləşdiyi çoxmənzilli binanın ümumi əmlakının lazımınca saxlanmasında və təmirində iştirak etmək;

2.2.3. yaşayış sahəsinin əsaslı təmirini aparmaq;

2.2.4. Kirayəçiyə lazımi keyfiyyətlə kommunal xidmətlərin göstərilməsini təmin etmək və göstərilən kommunal xidmətlərin keyfiyyətinə nəzarət etmək;

2.2.5. evin (binanın) əsaslı təmiri və ya yenidən qurulması aparılarkən, əgər belə əsaslı təmir və ya yenidənqurma işlərinin kirayəçi çıxarılmadan aparılması mümkün olmazsa, bu barədə işlərin başlanmasına ən azı otuz təqvim günü qalmış Kirayəçini məlumatlandırmalı, bu Müqavilə ləğv edilmədən, əsaslı təmirin və ya yenidənqurmanın aparıldığı müddət ərzində Kirayəçiyə və onun ailə üzvlərinə göstərilən binada yerləşən digər yaşayış sahəsi vermək;

2.2.6. bu Müqavilə ləğv edildikdən və ya ona xitam verildikdən sonra tərəflərin razılaşdıqları müddətdə, tərəflərin razılaşa bilmədiyi halda, ağlabatan müddət ərzində yaşayış sahəsinin təslim aktına əsasən yaşayış sahəsini Kirayəçidən qəbul etmək.

2.3. Kirayəçi öz ailə üzvlərini (Kirayəçi ilə birgə yaşayan arvadı (əri), uşaqları və valideynləri; habelə Kirayəçi tərəfindən yaşayış sahəsinə köçürülmüş və onunla birgə təsərrüfat aparan digər qohumlar və əmək qabiliyyəti olmayan Kirayəçinin himayəsində olanlar; müstəsna hallarda məhkəmə qaydasında Kirayəçinin ailə üzvləri hesab edilən digər şəxslər) yaşadığı yaşayış sahəsinə köçürmək hüququna malikdir.

2.4. Bu Müqavilə üzrə Kirayəçinin aşağıdakı vəzifələri vardır:

2.4.1. yaşayış sahəsini təhvil aktına əsasən Kirayəyə verəndən təhvil almaq;

2.4.2. kirayəyə götürülmüş xüsusi təyinatlı yaşayış sahəsini dəyişdirməmək, özgəninkiləşdirməmək, subkirayəyə, habelə digər şəxsin icarəsinə, istifadəsinə verməmək;

2.4.3. yaşayış sahəsindən təyinatı üzrə və Azərbaycan Respublikasının Mənzil Məcəlləsi ilə müəyyən edilmiş hüdudlarda istifadə etmək;

2.4.4. yaşayış sahəsinin saxlanılmasını və qorunmasını təmin etmək;

2.4.5. yaşayış sahəsini yararlı vəziyyətdə saxlamaq;

2.4.6. yaşayış sahəsinin cari təmirini aparmaq;

2.4.7. evin (binanın) əsaslı təmiri və ya yenidən qurulması aparılarkən, əgər belə əsaslı təmir və ya yenidənqurma işlərinin Kirayəçi çıxarılmadan aparılması mümkün olmazsa, bu Müqavilə ləğv edilmədən, əsaslı təmirin və ya yenidənqurmanın aparıldığı müddət ərzində Kirayəçiyə və onun ailə üzvlərinə göstərilən binada yerləşən Kirayəyə verən tərəfindən təqdim edilən digər yaşayış sahəsinə köçmək. Digər yaşayış sahəsinə və geriyə köçmə Kirayəyə verənin hesabına həyata keçirilir;

2.4.8. yaşayış sahəsinə və kommunal xidmətlərə görə haqqı vaxtında ödəmək;

2.4.9. yaşayış sahəsindən istifadə etməyə hüquq verən əsasların və halların dəyişməsi barədə on iş günündən gec olmayaraq, Kirayəyə verəni məlumatlandırmaq.

2.5. Kirayəçinin ailə üzvləri bu Müqavilə üzrə Kirayəçi ilə bərabər hüquq və vəzifələrə malikdirlər.

3. Müqavilə üzrə ödəniş

3.1. Kirayəçi yaşayış sahəsindən istifadəyə görə __________ manat məbləğində istifadə haqqını (kirayə haqqını) hər ay üçün həmin aydan sonra gələn ayın beşinədək təqdim edilmiş ödəniş sənədləri əsasında həmin aydan sonra gələn ayın on beşinədək Kirayəyə verənə ödəməlidir.

3.2. Kirayəçi yaşayış sahəsinin saxlanması, təmiri, habelə kommunal xidmətlərə görə haqqı idarəedici təşkilata müəyyən edilmiş qaydada ödəməlidir.

3.3. Kirayəyə verən istifadə haqqının (kirayə haqqının) dəyişdirilməsi barədə həmin haqqın digər miqdarda ödənilməsi üçün əsas olan ödəniş sənədlərini təqdim etməzdən otuz gün əvvəl belə dəyişmənin qanuni əsaslarını göstərməklə Kirayəçini məlumatlandırmalıdır.

4. Tərəflərin məsuliyyəti

4.1. Kirayəyə verən və Kirayəçi bu Müqavilədə nəzərdə tutulmuş vəzifələrini yerinə yetirmədikdə, qanunvericiliklə müəyyən edilmiş qaydada məsuliyyət daşıyırlar.

4.2. Kirayəyə verən yaşayış sahəsinin, onun yerləşdiyi çoxmənzilli binanın ümumi əmlakının, yaşayış sahəsində yerləşən və kommunal xidmətlərin göstərilməsi üçün nəzərdə tutulmuş avadanlığın vaxtlı-vaxtında əsaslı təmirini aparmaq vəzifələrini icra etmədikdə və ya lazımınca icra etmədikdə, Kirayəçi öz seçimi ilə istifadə etdiyi yaşayış sahəsinə, çoxmənzilli binanın ümumi əmlakına görə istifadə haqqının azaldılmasını və ya Kirayəyə verənə otuz gün əvvəldən yazılı xəbərdarlıq etməklə yaşayış sahəsində və (və ya) çoxmənzilli binanın ümumi əmlakında çatışmazlıqların aradan qaldırılmasına çəkilən xərclərin əvəzinin ödənilməsini, yaxud Kirayəyə verənin göstərilən vəzifələrinin yerinə yetirilməməsi və ya lazımınca yerinə yetirilməməsi nəticəsində dəymiş zərərin ödənilməsini tələb edə bilər.

4.3. Kirayəçinin mülki-hüquqi fəaliyyət qabiliyyətli ailə üzvləri bu Müqavilədən irəli gələn öhdəliklər üzrə Kirayəçi ilə birgə məsuliyyət daşıyırlar.

4.4. Tərəflər, onların iradəsindən asılı olmayan hadisələr və proseslər nəticəsində (fövqəladə hallarda, hərbi əməliyyatlarda və ya digər fors-major hallarında) bu Müqavilədən irəli gələn öhdəlikləri yerinə yetirə bilmədikdə, onların icrası həmin səbəblər aradan qaldırılana qədər dayandırılır.

5. Müqavilənin şərtlərinin dəyişdirilməsi və müqavilənin ləğv edilməsi

5.1. Tərəflərin razılığı ilə istənilən vaxt bu Müqavilənin şərtləri dəyişdirilə və ya ləğv edilə bilər.

5.2. Kirayəçi istənilən vaxt bu Müqaviləni ləğv edə bilər.

5.3. Kirayəçi və onunla yaşayan ailə üzvləri başqa yaşayış yerinə köçdükdə, bu Müqavilə həmin şəxslərin köçdükləri gündən ləğv edilmiş hesab olunur.

5.4. Aşağıdakı hallarda bu Müqavilə kirayəyə verənin tələbi ilə məhkəmə qaydasında ləğv edilə bilər:

5.4.1. Kirayəçi və onunla birgə yaşayan ailə üzvləri tərəfindən bu Müqavilə üzrə vəzifələr yerinə yetirilmədikdə;

5.4.2. Kirayəçi altı aydan artıq müddətdə yaşayış sahəsinə və (və ya) kommunal xidmətlərə görə haqq ödəmədikdə;

5.4.3. Kirayəçi və ya onun hərəkətlərinə cavabdeh olduğu digər şəxslər yaşayış sahəsini dağıtdıqda və ya korladıqda;

5.4.4.kommunal mənzildə birgə yaşayışı qeyri-mümkün edən qonşuların hüquqları və qanunla qorunan mənafeləri müntəzəm olaraq pozulduqda;

5.4.5.yaşayış sahəsindən təyinatı üzrə istifadə edilmədikdə.

5.5. Bu Müqaviləyə həmin yaşayış sahəsinin məhv olması, itirilməsi (sökülməsi), yaşayış sahəsində tənha yaşayan Kirayəçinin vəfatı ilə əlaqədar və ya Azərbaycan Respublikasının Mənzil Məcəlləsində nəzərdə tutulmuş digər əsaslar olduqda xitam verilir.

5.6. Xidməti yaşayış sahəsinə və ya yataqxanada yaşayış sahəsinə mülkiyyət hüququnun başqasına keçməsi, habelə həmin yaşayış sahəsinin digər dövlət (bələdiyyə) orqanının təsərrüfat idarəçiliyinə və ya operativ idarəçiliyinə verilməsi bu Müqavilənin xitamına səbəb olur. Bu müddəa yaşayış sahəsinin yeni mülkiyyətçisinin və ya təsərrüfat idarəçiliyinə və ya operativ idarəçiliyinə yaşayış sahəsi verilmiş dövlət (bələdiyyə) orqanının Kirayəçi ilə əmək müqaviləsinin tərəfi olduğu hallara şamil edilmir. 

6. Digər şərtlər

6.1. Bu Müqavilənin bağlanması və yerinə yetirilməsi prosesində yaranmış mübahisələr tərəflər arasında danışıqlar yolu ilə həll edilir. Mübahisələri danışıqlar yolu ilə həll etmək mümkün olmadıqda, onlar qanunvericiliyə uyğun olaraq məhkəmə qaydasında həll olunur.

6.2. Bu Müqavilə eyni hüquqi qüvvəyə malik olan iki nüsxədə tərtib edilməklə, bir nüsxəsi Kirayəyə verəndə, digər nüsxəsi isə Kirayəçidə saxlanılır.

7. Tərəflərin ünvanları və imzaları

7. Tərəflərin ünvanları və imzaları

	Kirayəyə verən


	Kirayəçi



	______________________________________

(səlahiyyətli dövlət və ya bələdiyyə

______________________________________

orqanının adı və hüquqi ünvanı)

______________________________________

______________________________________

(səlahiyyətli vəzifəli şəxsin imzası)

“____” _________________ ___ il

                 M.Y.
	______________________________________

(vətəndaşın soyadı, adı, atasının adı)

______________________________________

(şəxsiyyətini təsdiq edən sənədin seriyası, nömrəsi

______________________________________

sənədi verən orqan və sənədin verilmə tarixi)

______________________________________

(yaşayış yerinin ünvanı)

______________________________________

(imza)

“____” _________________ ___ il


